
ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	07.08.2023թ.

	
	N 01/8-2/15461-2023

	Ձեր 24.07.2023թ. №ԳՍ//21654-2023 գրությամբ ներկայացված «Հողամասեր հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չունենք:
	Ընդունվել է ի գիտություն: 


	2. ՀՀ կրթության, գիտության, մշակույթի և սպրոտի նախարարություն
	27.07.2023թ.

	
	N  01/14.3/19207-2023

	               Հայտնում ենք, որ «Հողամասեր հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի վերաբերյալ նախարարությունը առաջարկություններ և դիտողություններ չունի:
	Ընդունվել է ի գիտություն:


	3. ՀՀ Արագածոտնի մարզպետարան
	31.07.2023թ.

	
	N 01/5/03904-2023

	Տեղեկացնում ենք, որ «Հողամասեր հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի փաթեթն ուսումնասիրվել է ՀՀ Արագածոտնի մարզպետի աշխատակազմում:
Հայտնում ենք, որ որոշման նախագծի վերաբերյալ ՀՀ Արագածոտնի մարզպետի աշխատակազմը դիտողություններ և առաջարկություններ չունի:
	Ընդունվել է ի գիտություն:


	4. ՀՀ կադաստրի կոմիտե
	24.07.2023թ.

	
	N ՍԹ/10130-2023

	Ի պատասխան ՀՀ տարածքային կառավարման և ենթակառուցվածքների նախարարության 2023 թվականի հուլիսի 24-ի N ԳՍ//21654-2023 գրության՝ 
հայտնում ենք, որ «Հողամասեր հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն: 

	5. ՀՀ վարչապետի աշխատակազմի իրավաբանական վարչություն
	28.08.2023թ.

	
	N 02/12.21/29218-2023

	Նախագծի նախաբանում, որպես իրավական հիմք, վկայակոչված է Հայաստանի Հանրապետության հողային օրենսգրքի 75-րդ հոդվածի 1-ին մասի 2-րդ ենթակետը՝ այս առումով անհրաժեշտ է հաշվի առնել նաև հողային օրենսգրքի 75-րդ հոդվածի 1-ին մասի 2-րդ պարբերությունը, ըստ որի՝ համայնքների վարչական սահմաններում գտնվող պետության և համայնքների սեփականությանը պատկանող հողերը մշտական օգտագործման է տրամադրում համայնքի ղեկավարը` լիազորված պետական մարմնի գրավոր հայտի հիման վրա` հայտն ստանալու պահից 15 աշխատանքային օրվա ընթացքում:
    Բացի այդ, նախագծում հողամասերը նույնականացված չեն. մասնավորապես՝ բացակայում են անշարժ գույքերի կադաստրային ծածկագրերը:
	Ընդունվել է ի գիտություն: Նախագիծը մշակվել է՝ հիմք ընդունելով ոչ միայն հողային օրենսգրքի 75-րդ հոդվածի 1-ին մասի 2-րդ ենթակետը, այլև ՀՀ օրենսդրության պահանջները, մասնավորապես՝  ՀՀ քաղաքացիական օրենսգրքի և «Պետական ոչ առևտրային կազմակերպությունների մասին» օրենքի պահանջները, քանի որ Նախագծով հողամասերը ոչ միայն տրամադրվում են անհատույց օգտագործման իրավունքով առանց մրցույթի, այլև հետ են վերցվում պետական ոչ առևտրային կազմակերպություններից, որի արդյունքում անհրաժեշտություն է առաջանալու Պետական գույքի կառավարման կոմիտեի հետ կնքված պայմանագրում փոփոխություն կատարելու:
Հիմք ընդունելով վերոգրյալը, ինչպես նաև այն, որ Սիմոնյան կրթական հիմնադրամի հետ կնքվող պայմանագրերով սահմանված պարտավորությունների կատարման նկատմամբ հսկողությունն իրականացվելու է քննարկվող անշարժ գույքի տնօրինման լիազորությունն իրականացնող մարմնի՝ Պետական գույքի կառավարման կոմիտեի կողմից, նպատակահարմար է համարվել կնքել եռակողմ պայմանագրեր, ինչի նպատակով էլ մշակվել է  ՀՀ կառավարության նշված որոշման նախագիծը, որով էլ գործընթացի իրականացման համար սահմանվել են այլ ժամկետներ:
Միաժամանակ հայտնում ենք, որ Նախագծին կից ներկայացվել են անշարժ գույքի սեփականության իրավունքի պետական գրանցման վկայականների պատճենները, որոնցում նշված են հողամասերի կադաստրային ծածկագրերը:

	6. ՀՀ վարչապետի աշխատակազմի սոցիալական հարցերի վարչություն
	28.08.2023թ.

	
	N 02/12.21/29218-2023

	Նախագծի վերաբերյալ առկա են հետևյալ դիտարկումները՝
1․ Նախագծի համաձայն՝ ՀՀ սեփականություն հանդիսացող հողամասերը պետք է հետ վերցվեն թվով երեք պետական ոչ առևտրային կազմակերպություններից (այսուհետ՝ Կազմակերպություններ), մինչդեռ նախագծի 2-րդ կետում անդրադարձ է կատարվել միայն «Արագածի Դ․Դեմիրճյանի անվան Հ․1 միջնակարգ դպրոց» ՊՈԱԿ-ի հետ կնքված ոչ բնակելի տարածքի անհատույց օգտագործման պայմանագրում փոփոխություններ կատարելու մասին համաձայնագրի կնքմանը։ Պարզաբանման կարիք ունի, թե ինչու նախագծի 2-րդ կետում չի նախատեսվել համանման համաձայնագրեր կնքել նաև մյուս երկու ՊՈԱԿ-ների հետ։ 
2․ Նախագծի հիմնավորման մեջ հստակ պատճառաբանված չէ տվյալ հողամասերը Կազմակերպություններից հետ վերցնելու անհրաժեշտությունը։ Արդյո՞ք հաշվի է առնվել հետագայում այդ տարածքները Կազմակերպությունների կողմից նպատակային շահագործման հավանականության առկայությունը։
3․ Նախագծի հիմնավորման 3-րդ պարբերության մեջ անդրադարձ է կատարվում Պետական գույքի կառավարման կոմիտեի (այսուհետ՝ Կոմիտե) կողմից Սիմոնյան կրթական հիմնադրամի կողմից իրականացվող ծրագրերի կարևորմանը։ Հարկ ենք համարում նշել, որ Կոմիտեն չի հանդիսանում կրթական ծրագրերի կարևորությունը գնահատող լիազոր մարմին և դրանց վերաբերյալ գնահատական տալը դուրս է վերջինիս իրավասությունների շրջանակներից, ինչի կապակցությամբ հիմնավորումը լրամշակման կարիք ունի։
	1. Ընդունվել է ի գիտություն: ՀՀ Արագածոտնի մարզի «Կոշի միջնակարգ դպրոց» և ՀՀ Արագածոտնի մարզի «Կարբիի Վ. Թեքեյանի անվան միջնակարգ դպրոց» ՊՈԱԿ-ների հետ ոչ բնակելի տարածքների անհատույց օգտագործման պայմանագրեր կնքված չեն:
2. Ընդունվել է ի գիտություն : Նախագծի հիմնավորման մեջ նշված է, որ Սիմոնյան կրթական հիմնադրամն իրականացնում է «Թումոն տուփի մեջ» ծրագիրը, որը նպատակաուղղված է Թումո ստեղծարար տեխնոլոգիաների կենտրոնի ուսուցումը ՀՀ մարզերի քաղաքների և գյուղերի երեխաների համար հասանելի դարձնելուն : Նախագիծը մշակվել է՝ հիմք ընդունելով Սիմոնյան կրթական հիմնադրամի կողմից իրականացվող «Թումո ստեղծարար տեխնոլոգիաների կենտրոններ» ծրագրի մասին ՀՀ փոխվարչապետի 2023 թվականի N 110-Ա որոշումը, և ներկայացվել է Կազմակերպությունների կառավարման լիազորությունն իրականացնող մարմինների քննարկմանը:
3. Ընդունվել է ի գիտություն: Նախագծի ամփոփաթերթում առկա է նաև կրթական ծրագրերի կարևորությունը գնահատող լիազոր մարմին ՀՀ կրթության, գիտության, մշակույթի և սպորտի նախարարության դիրքորոշումը Նախագծի վերաբերյալ:
Միաժամանակ հարկ ենք համարում նշել, որ Պետական գույքի կառավարման կոմիտեն հանդիսանում է պետական գույքի կառավարման լիազոր մարմին, ինչը իրավունք է վերապահում վերջինիս գնահատական տալ՝ ելնելով պետական գույքի արդյունավետ կառավարման տեսանկյունից:

	7. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	28.08.2023թ.

	
	N 02/12.21/29218-2023

	«Հողամասեր հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի 1-ին կետով նախատեսվում է ՀՀ սեփականություն հանդիսացող հողամասերը հետ վերցնել պետական ոչ առևտրային կազմակերպություններից և «Թումոն տուփի մեջ» կրթական ծրագիր իրականացնելու նպատակով Թումո շարժական կենտրոններ կառուցելու համար՝ ծրագրի իրականացման համար նախատեսված ժամկետով, անհատույց օգտագործման իրավունքով հանձնել Սիմոնյան կրթական հիմնադրամին՝ համաձայն հավելվածի:
Նախագծի հավելվածի համաձայն՝ հողամասերը հետ են վերցվելու ՀՀ  Արագածոտնի մարզի «Արագածի Դ. Դեմիրճյանի անվան Հ.1 միջնակարգ դպրոց», ՀՀ Արագածոտնի մարզի «Կոշի միջնակարգ դպրոց», ՀՀ Արագածոտնի մարզի «Կարբիի Վ. Թեքեյանի անվան միջնակարգ դպրոց» պետական ոչ առևտրային կազմակերպություններից:
Չնայած այն հանգամանքին, որ Նախագծի հավելվածով հստակեցված են պետական ոչ առևտրային կազմակերպությունների անվանումները, այնուամենայնիվ՝ առաջարկում ենք Նախագծի 1-ին կետում ևս հստակեցնել:
2. Հաշվի առնելով, որ Նախագծով շահագրգիռ կողմեր են հանդիսանում ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն և Սիմոնյան կրթական հիմնադրամը՝ հայտնում ենք, որ անհասականալի է Նախագծի 3-րդ կետով Ապարան և Աշտարակ համայնքների ղեկավարներին՝ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի և Սիմոնյան կրթական հիմնադրամի միջև պայմանագրերի կնքման աշխատանքների իրականացման իրավասություն նախատեսելը:
Միաժամանակ՝ Նախագծի 3-րդ կետի 1-ին ենթակետի ձևակերպումը թույլ չի տալիս հստակ պատկերացում կազմել, թե պայմանագիրը որ մարմինների միջև է կնքվելու:
Առաջարկում ենք քննարկել Նախագծի 3-րդ կետի վերանայման հարցը:
3. Նախագծի 2-րդ կետի ուսումնասիրությունից պարզ է դառնում, որ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահի և ՀՀ  Արագածոտնի մարզի «Արագածի Դ. Դեմիրճյանի անվան Հ.1 միջնակարգ դպրոց» պետական ոչ առևտրային կազմակերպության միջև 2019 թվականի դեկտեմբերի 2-ին կնքվել է ոչ բնակելի տարածքի անհատույց օգտագործման թիվ 136/0019 պայմանագիրը, հետևաբար՝ Նախագծի 2-րդ կետով նախատեսվում է հիշյալ պայմանագրում սույն որոշումից բխող փոփոխություններ կատարելու մասին համաձայնագրի կնքում՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման ՀՀ Արագածոտնի մարզի «Արագածի Դ. Դեմիրճյանի անվան Հ.1 միջնակարգ դպրոց» պետական ոչ առևտրային կազմակերպության միջոցների հաշվին:
Հաշվի առնելով, որ համանման համաձայնագրեր չեն կնքվում մյուս 2 պետական ոչ առևտրային կազմակերպությունների հետ՝ առաջարկում ենք պարզաբանել, արդյո՞ք մյուս 2 պետական ոչ առևտրային կազմակերպությունների հետ կնքված են համապատասխան պայմանագրեր, թե՞ ոչ, և, եթե կնքված չեն՝ ապա պարզ չէ նախագծով առաջարկվող կարգավորումը:
Միաժամանակ՝ առաջարկում ենք Նախագծին կից ներկայացնել նաև համապատասխան պայմանագրերը:
4. Առաջարկում ենք Նախագծի հավելվածում հստակեցնել նաև թվով 3 հողամասերի կադաստրային ծածկագրերը:
	1. Ընդունվել է ի գիտություն: Նախագծի 1-ին կետում պետական ոչ առևտրային կազմակերպությունների անվանումների հստակեցման անհրաժեշտությունը բացակայում է, քանի որ հավելվածում դրանք առկա են:
2. Ընդունվել է ի գիտություն: Համաձայն Հայաստանի Հանրապետության հողային օրենսգրքի 75-րդ հոդվածի 1-ին մասի՝ համայնքների վարչական սահմաններում գտնվող պետության և համայնքների սեփականությանը պատկանող հողերը մշտական օգտագործման է տրամադրում համայնքի ղեկավարը` լիազորված պետական մարմնի գրավոր հայտի հիման վրա: Նախագծի 3-րդ կետի 1-ին ենթակետում հստակ նշված են պայմանագրի կողմերը՝ ՀՀ ՏԿԵՆ պետական գույքի կառավարման կոմիտեն,  Հիմնադրամը և համայնքը (կնքվելու է եռակողմ պայմանագիր):
3. Ընդունվել է ի գիտություն: ՀՀ Արագածոտնի մարզի «Կոշի միջնակարգ դպրոց» և ՀՀ Արագածոտնի մարզի «Կարբիի Վ. Թեքեյանի անվան միջնակարգ դպրոց» ՊՈԱԿ-ների հետ ոչ բնակելի տարածքների անհատույց օգտագործման պայմանագրեր կնքված չեն:
4. Ընդունվել է ի գիտություն: Նախագծին կից ներկայացվել են անշարժ գույքի սեփականության իրավունքի պետական գրանցման վկայականների պատճենները, որոնցում նշված են հողամասերի կադաստրային ծածկագրերը:


	8. ՀՀ ֆինանսատնտեսական նախարարական կոմիտեի նիստի արձանագրության 1-ին կետ
	27.09.2023թ.

	
	N ԿԱ/285-2023

	Որոշվեց՝ հանել օրակարգից՝ առաջարկելով Տարածքային կառավարման և ենթակառուցվածքների նախարարությանը Վարչապետի աշխատակազմ ներկայացնել վերջինիս հետ քննարկված և փոխհամաձայնեցված տարբերակ:

